
Na osnovu odredaba člana 24. tačke 5. Zakona o udruženjima i 
fondacijama Federacije Bosne i Hercegovine („Službene novine Federacije BiH“, 
broj: 45/02),člana 12. i 16. Statuta Fondacije za pružanje pomoći u rješavanju 
stambenih pitanja pripadnika boračkih populacija, Upravni odbor Fondacije, 
donosi 
 

JAVNI KONKURS 
Za izbor i imenovanje direktora Fondacije za pružanje pomoći u rješavanju 

stambenih pitanja pripadnika boračkih populacija (u daljem tekstu: 
Fondacija) 

 
 

1. Objavljuje se Javni konkurs za izbor direktora Fondacije. 
 

2. Opis upražnjene pozicije: 
- predstavlja i zastupa Fondaciju prema trećim licima, 
- stara se za provođenje zakonitosti rada Fondacije, 
- priprema i predlaže  akte o kojima odlučuje Upravni odbor, 
- predlaže Upravnom odboru sklapanje ugovora  iz djelokruga poslovanja 

Fondacije, 
- donosi odluke o potrebi angažovanja kadrova i njihovom raspoređivanju u 

skladu sa općim aktom; 
- ostvaruje stalnu komunikaciju sa poslovnim bankama i korisnicima 

pomoći-kredita u cilju praćenja realizacije odluka o pružanju pomoći ; 
- najmanje jednom u tri mjeseca informiše Upravni odbor o stanju povrata 

stredstava od glavnice i kamata na odobrene kredite; 
- prikuplja i analizira izvještaje korisnika pomoći-kredita o utrošku odobrenih 

sredstava pomoći i predlaže odgovarajuće mjere; 
- stara se o provođenju općih akata Fondacije; 
- obavlja i druge poslove koje mu u zadatak stavi Upravni odbor u skladu sa 

Statutom i općim aktima Fondacije. 
 

3. Kandidati koji se prijave na Javni konkurs trebaju ispunjavati 
slijedeće opće uvjete: 

- da su državljani Bosne i Hercegovine, 
- da su stariji od 18 godina, 
- da nisu otpušteni iz državne službe kao rezultat disciplinske mjere na bilo 

kojem nivou u Bosni i Hercegovini (bilo na nivou države ili entiteta), u 
periodu od tri od tri godine prije dana objave upražnjenog položaja, 

- da se na njih ne odnosi član IX. 1. Ustava Bosne i Hercegovine,  
- da nisu pravomoćno osuđivani za krivično djelo ili privredni prijestup za 

radnje nespojive sa djelatnošću Fondacije niti mu je presudom suda 
zabranjeno obavljanje poslova koji su u vezi sa poslovima Upravnog 
odbora, 

- da ne postoje zakonske smetnje za kvalifikaciju. 
 



4.Pored općih uslova kandidati trebaju da ispunjavaju i slijedeće posebne 
uslove:  

 
VSS Ekonomski, Građevinski, Arhitektonski, Pravni ili drugi fakulteti društvenog 

ili tehničkog   smjera, položen stručni ispit i najmanje pet godina radnog 
staža na istim ili sličnim poslovima. 

 
Prilikom procjene kvalifikacije i iskustva u obzir će se uzeti i slijedeći 
kriteriji:  

- Rezultati ostvareni u dosadašnjem radu, 
- Sposobnosti upravljanja finasijskim sredstvima i ljudskim resursima, 

sklonosti prema timskom radu,  
- Poznavanje djelatnosti i vizija razvoja Fondacije, 
- Komunikacijske i organizacijske sposobnosti.  

 
 

5. Prijava kandidata treba da sadrži kraću biografiju, adresu i kontakt 
telefon. 
 
Uz prijavu  su kandidati dužni dostaviti i slijedeću dokumentaciju:  
 

- uvjerenje o državljanstvu ili kopiju CIPS-ove lične karte, 
- izvod iz matične knjige rođenih (ne starije od šest mjeseci), 
- ovjerena kopija diplome o stečenoj školskoj spremi, 
- izjava da se ne nalazi u situaciji koja i dovodi  ili može dovesti do sukoba 

interesa u slučaju imenovanja.  
- ovjerenu izjavu da nije otpušten iz državne službe kao rezultat disciplinske 

mjere na bilo kojem nivou u Bosni i Hercegovini (bilo na nivou države ili 
entiteta), u periodu od tri od tri godine prije dana objave upražnjenog 
položaja, 

- ovjerenu izjavu da se na njega ne odnosi član IX. 1. Ustava Bosne i 
Hercegovine,  

- uvjerenje da nije pravomoćno osuđivan za krivično djelo (ne starije od tri 
mjeseca), 

- uvjerenje da kandidatu nije izrečena zaštitna mjera u smislu zakona o 
privrednim prekršajima, 

- ovjerena izjava ne obavlja političku funkciju i da kandidat nije u 
rukovodnim organima boračkih organizacija kao ni u upravnom odboru 
iste ili nije odstupio sa funkcije do momenta konkurisanja, 

- dokaz o položenom stručnom ispitu. 
 

6. Direktora Fondacije imenuje Upravni odbor Fondacije uz prethodnu 
saglasnost federalnog ministra za pitanja boraca i invalida odbrambeno- 
oslobodilačkog rata . 

          Izbor se vrši na mandatni period od 5 godina.  
 



7. Javni konkurs će biti objavljen u Dnevnom listu i Faktoru.  
Sa kandidatima koji ispunjavaju opće i posebne uslove definisane ovim 
Javnim konkursom Komisija za izbor i imenovanje direktora Fondacije će 
obaviti pismeno testiranje i usmenim intervju.  
Potrebna dokumentacija za pismeni dio testa bit će objavljena na web 
stranici Fondacije www.fbp.ba. 
 

8. Krajni rok za podnošenje prijava je 14 dana od dana posljednjeg javnog 
objavljivanja Javnog konkursa.  
 

9. Prijave sa kompletnom dokumentacijom dostaviti putem pošte preporučeno 
na adresu: Ismeta Mujezinovića broj:18, 71 000 Sarajevo, sa naznakom „ 
Prijava za javni konkurs i imenovanje direktora Fondacije“. Kontakt telefon 
033 55 89 00 

         Neblagovremene i  nepotpune prijave neće se uzeti u razmatranje.  
 
 
 
 
Broj:05-34-20/19  
Sarajevo,28.01.2019.    Predsjednik Upravnog odbora Fondacije  
 

                Prof.dr.Salih Kulenović 
 
 
 

http://www.fbp.ba/

